
Shri Mahadevagadyam

శ్రీమహాదేవగద్యమ్  ౧

శ్రీమన్  మహాదేవ సకలదేవతానిస్తారక సామరూప సామవేద
సర్వాఙ్గభస్మారక (ధారక) సనత్కుమారాదిమునిగణవన్ద్య  సున్దర
త్ర్యమ్బక  త్రిశూలధర  ఇన్ద్రాదిత్రయత్రింశత్కోటిదేవతారాధ్య  
అక్షర అనుపమ అజాత అపరాణ్డ ప్రలయకాలతాణ్డవాడమ్బర 
దిగమ్బర నిర్మల నిరుపమ నిత్య జాతకణ్ఠ (రూప)మదనాన్తక
ప్రలయాన్తక  అనేకకాలకాల ??బ్రాహ్మణరాజ (?)కపాలమాలికాధర
అన్ధకాసురతారకాసురమహిషాసురకుక్కుటాసురవ్యాఘ్రాసురగజాసురదుష్టదానవకోలాహల  
సకలలోకోత్పత్తిస్థితిలయ  కాలమూర్తే ఏకమూర్తే ఉగ్రమూర్తే
బహుమూర్తే శాన్తమూర్తేమూర్తిత్రయ  నేత్రత్రయ   కాలత్రయ
నన్దివాహన  హిమకరశేఖర నన్దిన్  మహాకాల వీరభద్ర
పుష్పధర-అణ్డాభరణ -రుణ్డాభరణ -డారుకరేణుక-వీరకర్ణ -విజయాకర్ణ -ఘణ్టాకర్ణ
గోకర్ణ -లమ్బకర్ణ -ఉగ్రాక్ష -ఉగ్రకేశ -శతముఖ-సహస్రముఖ -

ప్రదీప్తవదన -ఉజ్జ్వలనేత్ర  -భీమరూప-క్రూరరూప -క్రూరదంష్ట్ర  -అఘోరమూర్తే
శ్రీమత్కైలాసవాస   సూక్ష్మరూప స్థూలరూప  అవ్యక్తమార్గ  ఆద్యన్తరహిత
పరమాత్మన్ పరఞ్జ్యోతిః  భవానీవల్లభ  భక్తవత్సల శివకర శివ
నమస్తే నమస్తే నమస్తే నమః ।
॥ ఇతి శ్రీమహాదేవగద్యం  సమ్పూర్ణమ్  ॥

